[image: image1.png]








[image: image2.jpg]SAMTOK ATVINNULIFSINS




Samráðsnefnd ASÍ og SA um málefni útlendinga, b.t. SA, Borgartúni 35, 105 Reykjavík

Leiðbeiningar vegna erinda til Samráðsnefndarinnar
Til að auðvelda samráðsnefndinni störf sín og tryggja sem besta skilvirkni er óskað eftir því að þeir aðilar sem vilja beina málum til nefndarinnar hafi eftirfarandi atriði í huga þegar þeir senda Samráðsnefndinni erindi sitt:

1.
Sem bestar upplýsingar um viðkomandi fyrirtæki (nafn, kennitala, aðsetur, forsvarsmaður/menn, og hvort fyrirtækið er innan eða utan SA).
2.
Fjölda erlendra starfsmanna (hvaðan þeir koma, við hvað þeir starfa, hvar þeir starfa, hvort um er að ræða störf sem krefjast starfsréttinda eða ekki).
3.
Ef vitað er hvort viðkomandi starfsmenn eru í beinu ráðningarsamningi eða hvort um er að ræða starfsmenn „starfsmannaleigu″ eða aðra tegund „þjónustuviðskipta″.
4.
Hver álitaefnin eru uppi (laun og önnur starfskjör undir kjarasamningum og lögum, starfsréttindi).
5.
Stutt greinargerð um feril málsins fram að því að það er sent Samráðsnefndinni. Hvernig hófust afskipti af málinu og hvenær? Hvaða upplýsinga hefur verið óskað og af hverjum? Hver voru viðbrögðin við óskum um upplýsingar?

6.
Þá er mikilvægt að erindinu fylgi öll gögn sem liggja fyrir eða aflað hefur verið vegna viðkomandi fyrirtækis/starfsemi og starfsmanna þess.
 

Samráðsnefndin áréttar jafnframt að samkvæmt samkomulagi ASÍ og SA frá 7. mars 2004 um útlendinga á íslenskum vinnumarkaði kemur fyrst til kasta nefndarinnar að ekki hafi tekist af hálfu trúnaðarmenni á vinnustað eða fulltrúa viðkomandi stéttarfélags að afla nauðsynlegra upplýsinga og ekki hafi tekist að leysa þann ágreining sem er innan fyrirtækis.

“Það er hlutverk trúnaðarmanna stéttarfélaga á vinnustað að gæta þess að gerðir kjarasamningar séu haldnir gagnvart starfsfólki, sbr. 9. gr. l. 80/1938. Sé rökstuddur grunur um brot gegn viðkomandi kjarasamningi eða lögum sem varða starfskjör erlends launafólks hefur trúnaðarmaður á grundvelli þessa samkomulags rétt á sem að yfirfara gögn um laun eða önnur starfskjör þeirra erlendu starfsmanna sem kjarasamningur tekur til og starfa hjá viðkomandi vinnuveitanda og eftir því sem við á um starfsréttindi þeirra sem eru í störfum sem slíkra réttinda er krafist. 

Sé ekki trúnaðarmaður á vinnustað hefur fulltrúi viðkomandi stéttarfélags sömu heimildir og trúnaðarmaður til að yfirfara gögn og ber sömu skyldur. 

Upplýsingarnar skulu að jafnaði veittar með því að trúnaðarmaður fái að sjá afrit af launaseðlum eða öðrum gögnum er staðfesti launagreiðslur og önnur starfskjör hlutaðeigandi starfsmanna. Trúnaðarmanni er óheimilt að fara með upplýsingarnar út af vinnustaðnum. Trúnaðarmaður skal gæta trúnaðar um upplýsingar sem honum eru látnar í té. Trúnaðarmanni er þó heimilt að ráðfæra sig við viðkomandi stéttarfélag og ber fulltrúum stéttarfélagsins þá að gæta fyllsta trúnaðar um þær upplýsingar sem þeir fá vitneskju um. 

Fallist vinnuveitandi ekki á beiðni trúnaðarmanns um að veita honum aðgang að upplýsingum um laun og önnur starfskjör útlendings og/eða ágreiningur er um hvort ákvæði kjarasamninga eða laga séu virt, sbr. lög 55/1980, lög. 54/2001 og reglugerð nr. 1612/68/EBE um frjálsa för launþega, sbr. lög nr. 47/1993, og ekki hefur tekist að leysa þann ágreining innan fyrirtækis er heimilt að vísa þeim ágreiningi til sérstakrar samráðsnefndar ASÍ og SA.”

Úr samkomulagi ASÍ og SA um útlendinga á íslenskum vinnumarkaði.
